
				இப்பக்கம் மெய்ப்பு பார்க்கப்படவில்லை
இலக்கியம் 459。

சுவையில் ஈடுபட்டு விடுவர். எவ்விதத் திறய்ைவும் செய்யப்பெருது மாளுக்கர்கள் பாடல்களைப் பாடக்கேட்க வேண் டும். பாடம் கற்பித்த பிறகு, இறுதியில் ஏதாவது நயங்களே அறியாது விட்டனரா என்பதை ஆசிரியர் தெரிந்து கொள்ளலாம். சரியான முறையில் உணர்த்தப்பெற்ருல் அழகனேத். தையும் மாணுக்கர் உணர்ந்து கொண்டிருப்பதைக்கண்டு. ஆசிரியர் வியப்படைவார். இவ்வாறு மாணுக்கர்களே பாடல்களைச் சுவைக்கும் திறனே அவர்களிடம் வளர்க்க வேண்டும்; பலவித நயங்களேயும் அழகுகளையும் தாமாகவே. உணரும் ஆற்றலை மாணுக்கர்களிடம் உண்டாக்க வேண்டும். -

(3) சூழ்நிலை காட்டும்முறை : பாடல் எழுந்த சூழ்நிலையை மாணுக்கர்கட்கு ஒரு சிறிது விளக்கிப் பாடத்தைத் தொடங்குவது சூழ்நிலை காட்டும் முறையாகும். கவிஞன் எந்தச் சூழ்நிலையில், எந்தச் சந்தர்ப்பத்தில், பாடலைப். பாடினனே அந்தச் சூழ்நிலையை, அந்தச் சந்தர்ப்பத்தை, மாளுக்கர்கள் அறிந்து கொண்டால் பாடல்களை நன்கு. சுவைக்க முடியும்; பாடல்களில் வரும் கருத்துக்களிலும் சொல் நயங்களிலும் திளைக்கமுடியும். கற்பிக்கும் ஆசிரியர் இவ்வாறு நினைப்பது சரிதான்; நல்லாசிரியர்கள் அனைவரும் பெரும்பாலும் இம்முறையை வெற்றியுடன் தான் கையாளுகின்றனர். ஆனல், எல்லாப் பாடல்களுக்கும் இம்முறை பொருந்தும் என்று கூற முடியாது. சில தனிப்பாடல்களுக்கு, காவியத்தில் முக்கிய கட்டங்களில் வரும் பாடல்களுக்கு இம் முறை நன்கு பொருந்தும் என்பதில் ஐயமில்லை. ஒரு சில: எடுத்துக்காட்டுக்களைக் காண்போம்.

ஆசு கவியால் அகிலவுல கெங்கும் வீசு புகழ்க்காள மேகமே-பூசுரா விண்கொண்ட செந்தழலில் வேகுதே ஐயையோ மண்தின்ற பாணம் என்ற வாய்.”*

என்பது ஒரு கையறுநிலைச் செய்யுள்; தனிப் பாடல்.


	தனிப்பாடல் திரட்டு-முதற் பகுதி (இரட்டையர்பாடல்-11)

